
GOUVÈNÈ CUOMO ANONSE LANSMAN PI GWO PLAN KONKOU BIZNIS NAN ETAZINI 

 

“43North” Pral atribye $5 milyon dola pou atire ak kreye nouvo opòtinite ekonomik nan Lwès New 

York 

 

Gouvènè Andrew M. Cuomo jodia te anonse pi gwo lansman konkou biznis nan Etazini. Detay pou 

konkou Buffalo, New York, ansanm avèk nouvo mak, 43North (www.43North.org), te revele nan yon 

konferans laprès nan One Canalside, yon etablisman ki te renove ki bay sou yon nouvo konstriksyon nan 

zòn dlo Buffalo. Gouvènè Adjwen Robert J. Duffy te prezan pou l fè anons lan. Konkou an—ki rele apre 

liy latitid la ki fonksyone nan Lwès New York—karakterize $5 milyon dola nan lajan kach, avèk premye 

pri $1 milyon dola, e li fè pati de inisyativ Buffalo Billion Gouvènè a, sa kap devlope opòtinite ekonomik 

nan tout Buffalo ak nan lwès New York.  

 

“Kòm pwochen etap nan envestisman Buffalo Billion, nou te lanse yon konkou biznis enteresan ki pral pi 

gwo nan peyi a pou atire biznis kap kòmanse ak inove nan tout mond lan nan lwès New York,”Gouvènè 

Cuomo te deklare. “Nap mande antreprenè yo pou yo prezante plan biznis yo ba nou, e an repons, nou 

pral bay konsèy ak lòt sèvis pou ede yo prezante lide yo nan sa ki kapab vin potansyèlman yon vrè biznis. 

43North se yon viktwa pou toulède antreprenè yo ak rejyon an, bay kapital enpòtan pou gayan yo nan 

konkou an ak kreye nouvo opòtinite ekonomik pou lwès New York.” 

 

“Nan kèk mwa de sa, nou te la nan Buffalo pou anonse achèvman ansyen bilding biwo eta ki te byen re-

amenaje,” Gouvènè Adjwen Duffy te deklare. “Jodia, nou wè yon gwo nouvèl pou Buffalo: pi gwo 

achèvman biznis nan peyi a, toupre la nan One Canalside. Mwen aplodi angajman Gouvènè Cuomo pou 

lwès New York, e map rete tann pou m wè Buffalo kontinye grandi ak gen siksè nan sa kap soti nan 

inisyativ sa a.” 

 

“Pandan dènye deseni an, Buffalo te lantman ak regilyèman an mouvman– ou ka wè l nan orizon nou an, 

nan nouvo katye ki anplen ekspansyon tankou Kanpis Medikal ak Larkinville, avèk kwasans òganik 

kominote biznis nou an avèk yon lidèchip egzanplè de Eric Reich nan Kanpis Laboratwa, George 

Chamoun nan Synacor ak Ashok Subramanian nan Liazon,” te deklare Prezidan Komite 43North Steering 

Jordan Levy. “Vil nou an prepare pou pwochen faz nan kwasans ak devlopman.  

Mwen kontan paske mwen fè pati de yon mouvman kap pote antreprenè nan kominote nou an ak fè 

Buffalo vini yon plas kote yo ankouraje ak akeyi demaraj.” 

 

43North deziyen pou l sistematikman jenere nouvo opòtinite biznis nan lwès New York, pandan lap ofri 

konsèy ak lòt sipò pou aspire antreprenè yo; sipòte kwasans antrepriz yo nan faz prekòs; ak atire 

finansman antrepriz adisyonèl. Objektif apwòch sa odasye ak pwouve pou pozisyone rejyon Nò a ak gran 

rejyon Buffalo Niagara kareman nan kat resan inovasyon ak antreprenarya ki fèt nan amerik la.  

 

Anplis de premye pri $1 milyon dola, 43North pral atribye sis prim $500,000 dola ak kat prim $250,000 

dola. Gayan yo ap egalman resevwa espas lib enkibatè pou yon ane, konsèy nan men konseye ki gen 

rapò a domèn yo ak gen aksè a lòt pwogram ankourajan enteresan, tankou Start-Up NY.  

 

43North ouvè pou aplikan yo ki gen laj 18 ane ak plis ki soti nenpòt kote nan mond lan nan nenpòt 

endistri, avèk eksepsyon komès andetay ak ospitalite. Gayan yo dwe dakò pou fonksyone biznis yo nan 

Buffalo, New York pou yon minimòn yon lane. 

 

Konkou an ap divize nan twa wonn, chak wonn ap jije de fason endepandan youn de lòt.  

 

• 1ye Wonn (5 fevriye – 31 me): aplikasyon pou biznis potansyèl yo ap aksepte sou sit entènèt konkou 

an, 43North.org. Objektif wonn 1 se pou aplikan yo bay yon vizyon de pwojè a enkli konsèp biznis yo, 

kliyan yo sible yo, apèsi sou endistri a, peyizaj konkiransyèl ak revni potansyèl. Soumisyon sa a pa gen 

entansyon pou li konpreyansif tankou yon plan biznis detaye, men li ta dwe bay jij yo yon rezime de 

eleman prensipal biznis lan.  

 

• Wonn 2 (15 septanm  – 20 septanm): semi finalis yo pral prezante plis detay sou plan yo, ansanm avèk 

yon prezantasyon sou entènèt de 10 minit a panèl jij 43North, ki swiv pa 10 minit kesyon. Plan yo ki 

devan nan Wonn 2 pral gen ladan konsèp komèsyal biznis lan, valè pwopozisyon, analiz konpetitiv, 

kominikasyon ak chanèl distribisyon yo, relasyon kliyan, entèvenan prensipal yo, resous ak aktivite, 

depans estrikti, sous revni ak konsiderasyon finansye yo.  

 

• Wonn 3 (27-31 oktòb): etap final konkou an se pou ekip finalis yo prezante biznis yo devan yon komite 

jij nan Buffalo. Chak ekip ap genyen 10 minit pou l vann lide biznis li, sa ki pral swiv avèk 10 minit kesyon. 

Ekip yo pral evalye sou òganizasyon prezantasyon biznis anjeneral; kapasite ekip la pou vann lide a ak 

bezwen pou konpayi an; kapasite ekip la pou defann plan an ak repons a kesyon yo; ak kalite plan 

anjeneral. Konkou an konkli avèk chwa gayan yo ak selebrasyon. 

 

43North.org ap bay aplikan yo enfòmasyon nesesè pou konkou an, e li pral gen karakteristik detay yo 

tankou anplwaye, finansman ak resous konsèy, ansanm avèk nouvèl, mizajou, videyo, kapasite pou 

pataje medya sosyal, ak enfòmasyon sou kote wap viv ak travay nan Lwès New York. 

Pou pwopaje mo a sou konkou an ak atire aplikan yo atravè peyi a ak nan mond lan, 43North ap anbake 

nan yon toune agresif ki pral gen ladan arè nan 12 vil nan Etazini, sidès ontario, Lend, Lachin ak Israel. 

 

“Grasa Gouvènè Cuomo ak efò lidè biznis lokal yo Jordan Levy and Howard Zemsky, Buffalo pral kounye 

a kay pi gwo konkou plan biznis nan kalite sa a,” te dekalre Direktè Egzekitif 43North Andrew Pulkrabek. 

“Kòm yon rezilta, Buffalo kanpe pou l benefisyè nouvo inovasyon, endistri ak travay lespri eklere yo 

toutpatou nan Etazini ak nan mond lan. Konkou sa pral egalman ede grandi ekonomi antreprenè Buffalo 

yo pou ane kap vini yo.”  

 

“Pou kreye kalite ekosistèm antreprenè sa a ki egzije pou atire pi bon ak lespri biznis ki pi briyan, nou 

bezwen ogmante enje a ak konsepsyon yon kontès ki prale piwo ak pilwen nan òf finansye tradisyonèl 

de ansyen konkou yo,”te deklare Howard Zemsky, Ko Prezidan Konsèy Rejyonal Devlopman Ekonomik 

Lwès New York ak Patnè Jesyon nan Larking Gwoup Devlopman. “Grasa a Gouvènè Cuomo ak New York 

Power Authority, kounye a nou genyen mwayen pou fè Buffalo vini yon vil ki pi konpetitif nan mond lan 

nan etabli biznis. 43North pral atire chanpyon antreprenè yo ki gen kapasite pou dinamize biznis ki 

egziste nan kominote a ak atire pwochen demaraj nan rejyon lwès New York.” 

 

“Konkou sa apiye sou pwen fò nan rejyon lwès New York nan envite ankouraje lide ki pral finalman 

rezilta nan kreye djòb,” te deklare Satish K. Tripathi, Asistan Prezidan Konsèy Rejyonal Devlopman 

Ekonomik nan Lwès New York ak Prezidan Inivèsite nan Buffalo. “Gayan yo pral vini nan Buffalo nan yon 

tan retablisman kwasans ekonomik enteresan. Sa a se yon opòtinite fòmidab pou lespri demaraj ki pi 

bon ak pi briyan pou l fè pati nan renesans lan.”  

 

Nan Me 2013, New York Power Authority (NYPA) administratè yo te apwouve $5.4 milyon dola nan 

finansman pou konkou plan biznis entènasyonal. Prim lan te vini de yon rekòmandasyon pa WNY Power 

Proceeds Allocation Board (WNYPPAB) pou aplike revni yo nan lavant enèji ki pa itilize nan konsèp yon 

konkou. Finansman sa yo te answit angaje nan lansman a bi non likratif NY pou jere konkou a ak 

evantyèl distribisyon fon yo. 

 

“Gouvène Cuomo pat epaye okenn efò pou estimile kondisyon pou libere gwo potansyèl ekonomik nan 

lwès New York, jan li te demontre l pa inisyativ ‘Buffalo Billion’ ak Plan Konkou Global Biznis 43North,” te 

deklare John R. Koelmel, Prezian, New York Power Authority. “The Power Authority a fyè pou l sipòte efò 

sa yo, enkli finansman nap bay pou fè plan konkou biznis 43North vini yon reyalite ki soti nan pwodui 

nou jwenn de lavant enèji Niagara ki pa itilize.” 

 

“Avèk $2.2 bilyon dola nan nouvo aktivite devlopman ekonomik ki aktyèlman ankou nan Buffalo, Mwen 

kontan pou m wè plan konkou biznis $5 milyon dola sa kap atire lide kreyatif ki transfòme nan 

finansman gwo kwasans biznis kap estimile plis envestisman ak kwasans travay pou rezidan yo nan vil 

la,” te deklare Majistra Byron W. Brown. “Konkou sa a, se yon pati nan inisyativ Buffalo Billion Gouvènè 

a ranfòse vizibilite nan rada biznis, ba nou yon lòt gwo opòtinite pou montre vil nou an kòm yon plas 

vibran pou viv, tavay ak envesti paske kondisyon fiskal Buffalo te amelyore, ekonomi an divèsifye, 

mendèv kalifye ak katye ki ansekirite.”

Kat anplwaye aplentan plis yon komite pilotaj ki prezide pa Jordan Levy pral kondwi 43North. Manm nan 

pèsonèl la gen ladan Andrew Pulkrabek, Direktè Egzekitif; Peter Burakowski, Manadjè Maketing Anchèf; 

Jon Spitz, Manadjè Operasyon; ak Christa Vidaver, Manadjè Aktivite yo. Komite a konpoze de lidè lokal 

yo nan biznis ak envestisman, enkli Howard Zemsky nan Gwoup Devlopman Larkin, Scott Friedman nan 

Lippes Mathias Wexler Friedman LLP, Ron Schreiber nan Softbank Capital, David Zebro nan Strategic 

Investments & Holdings, Inc., ak Sharon Randaccio nan Performance Management Partners Inc. 43North 

pral fonksyone apati de Z80 Labs nan One News Plaza. 

 

Enfòmasyon sou43North 

 

43North se pi gwo konkou lide biznis nan Etazini, avèk $5 milyon dola nan prim lajan kach, enkli premye 

pri $1 milyon dola pou atire pi bon nouvo lide biznis nan mond lan pou rive nan Buffalo, New York. 

Inisyativ anbisye sa se yon pati nan angajman istorik Gouvènè Eta New York Andrew Cuomo $1 bilyon 

dola nan finansman eta pou anflame kwasans ekonomik nan rejyon Buffalo Niagara. 

